






















































































































J akalee nyo raja nyoe tuhan 
Aneuk miet ban nam hanjibungka 

Han a patot jiweh sin an 
Aneukmiet ban nam aneuk ulama 
Meunan teupike dum bak hate 
Hana lahe nyan jikata 

Jikheun kon tuhan hana lahe 
Jitakot mate jipoh le raja 
Le that rakyat meunan pike 
Raja kaphe jiboh agama 

Siteungoh rakyat nyan bak hate 
'Oh jipike gadoh bicara 
Han jeuet kheun nyo han jeuet kheun kon 
Seubab jikalon dum peukara 

Pakri raja nyoe saleh tuhan 
Saleh cit kon bak geukira 
Peuekeuh seubab nyan jeuet meunan 
Ileumee han didalam dada 

Y oh masa nyan jaheliah 
Ubah-u bah nibak agama 
Meujan-jan nyo meujan-jan kon 
'Oh jikalon dum peukara 

Le that rakyat han troh pike 
Han meu'oh le sok-sok sangka 
Siteungoh kheun nyo siteungoh kheun kon 
Meunan bangon rakyat dum na 

Jahellah 'etikeuet le ban 
Makriphat keu Tuhan ileumee hana 
Han jitu'oh keu makriphat 
Ileumee singkat dalam dada 

Le that rakyat yoh nyan kaphe 
Ladom meung lahe jiseureuta 
Saboh bangon jitakot meung lahe 
Jiniet bak hate asoe nuraka 

Jikeumeung kheun kon han mupakat 
Le that rakyat raja cilaka 
Le nyang taklok rakyat keunan 
Ngon seubab nyan han jeuet jikata 

Joh nyan rakyat habeh meusapat 
Jibungka leugat l:tan jeuet meudawa 
Jiyue mita aneuk miet nam droe 
Rakyat m·eukatoe yoh nyan bungka 

Lapan ploh ribee guda jibri 
Kandran Parisi jak meumita 
Jiseutot euncit masa jijak 
Beukah tapak giduek guda 

Hingga troh bak saboh gunong 
Rakyatjitamong dalam rimba 
Rakyat pi troh dalam gunong 
Meuteumeung sinan saboh guha 

Jipuweh asee yoh masa nyan 
Jitamong keunan rakyat dum na 
Yoh masa nyan teumakot asee 
Jieu meuree-ree rakyat teuka 

\ . 
Jiminah asee sinan siat 
Jipeurab rakyat u pinto guha 
Jipreh di lua ladom rakyat 
Ladom leugat tamong lam guha 

Nyang preh di lua that barollah 
J aheliah tamong lam guha 
Jaheliah na taturi 
Niet bak hate sok-sok sangka 

Raja pi kon jimeuniet tuhan 
Laen pi meunan sok-sok sangka 
Nyankeuh ureueng jaheliah 
Makriphat keu Allah ileumee hana 

J aheliah tamong keunan 
Lam guha nyan dumjih rata 

'Oh sare leupah jitamong keunan 
Jieu ureueng nyan teungeut indra 

Neupeutren ileuham uleh Allah 
J aheliah got that bicara 
Neubri ileuham ubak hate 
Sit leumah le akai ·bicara 

Jaheliah habeh mupakat 
Tapeungeut rakyat euntreuk di lua 
Rakyat di lua· euntreuk tapeungeut 
Ureueng nyan teungeut takheun hana 

Hana meuteumeung aneuk miet nam droe 
Saleh ho nanggroe ka jibungka 
Beumupakat dum geutanyoe 
Aneuk miet nam droe takheun hana 

Saleh habeh ka rimueng plah 
Meunan tapeugah euntreuk u lua 
Aneuk miet nam droe han meuho le 
Saleh ka mate dalam rimba 

Meunan pakat dum geutanyoe 
Udeh jinoe teubiet u lua 
Meung kon meunan tapeungeut rakyat 
Jipoh meuhat asoe guha 

J ipoh le raja aneuk miet nam droe 
'Oh troh u nanggroe teuma jisula 
Habeh bandum jipoh mate 
Raja jahe laknat raya 

• 
Jitet man yet jiboh lam apui 
Tutong rangui adeueb seksa 
JM\eliah marit keudroe-droe 
Aneuk miet nam droe jisangka indra 

Jisangka teungeut aneuk miet nam droe 
Hana jipeugoe dumjih rata 
Pakri jeuet jikheun arieuk miet nam droe 
Tujoh lagoe sapat lam guha 

Jikeumeung kheun kon han mupakat 
Le that rakyat raja cilaka 
Le nyang taklok rakyat keunan 
Ngon seubab nyan han jeuet jikata 

Joh nyan rakyat habeh meusapat 
Jibungka leugat R.an jeuet meudawa 
Jiyue mita,aneuk miet nam droe 
Rakyat m·eukatoe yoh nyan bungka 

Lapan ploh ribee gudajibri 
Kandran Parisi jak meumita 
Jiseutot euncit masa jijak 
Beukah tapak giduek guda 

Hingga troh bak saboh gunong 
Raky at jitamo ng d alam rim ba 
Rakyat pi troh dalam gunong 
Meuteumeung sinan saboh guha 

Jipuweh asee yoh masa nyan 
Jitamong keunan rakyat dum na 
Y oh masa nyan teumakot asee 
J ieu meuree-ree rakyat teuka 

\ . 
Jiminah asee sinan siat 
Jipeurab rakyat u pinto guha 
Jipreh di lua ]adorn rakyat 
Ladom leugat tamong lam guha 

Nyang preh di lua that barollah 
Jaheliah tamong lam guha 
Jaheliah na taturi 
Niet bak hate sok-sok sangka 

Raja pi kon jimeuniet tuhan 
Laen pi meunan sok-sok sangka 
Nyankeuh ureueng jaheliah 
Makriphat keu Allah ileumee hana 

Jaheliah tamong keunan 
Lam guha nyan dumjih rata 

'Oh sare leupah jitamong keunan 
Jieu ureueng nyan teungeut indra 

Neupeutren ileuham uleh Allah 
J aheliah got that bicara 
Neubri ileuham ubak hate 
Sit leumah le akai bicara 

J aheliah habeh mupakat 
Tapeungeut rakyat euntreuk di lua 
Rakyat di lua euntreuk tapeungeut 
Ureueng nyan teungeut takheun hana 

Hana meuteumeung aneuk miet nam droe 
Saleh ho nanggroe ka jibungka 
Beumupakat dum geutanyoe 
Aneuk miet nam droe takheun hana 

Saleh habeh ka rimueng plah 
Meunan tapeugah euntreuk u lua 
Aneuk miet nam droe han meu'ho le 
Saleh ka mate dalam rimba 

Meunan pakat dum geutanyoe 
Udeh jinoe teubiet u lua 
Meung kon meunan tapeungeut rakyat 
Jipoh meuhat asoe guha 

J ipoh le raja aneuk miet nam droe 
'Oh trQh u nanggroe teuma jisula 
Habeh bandum jipoh mate 
Rajajahe laknat raya 

i 

Jitet man yet jiboh lam apui 
Tutong rangui adeueb seksa 
Jaheliah marit keudroe-droe 
Aneuk miet nam droe jisangka indra 

Jisangka teungeut aneuk miet nam droe 
Hanajipeugoe dumjih rata 
Pakri jeuet jikheun arieuk miet nam droe 
Tujoh lagoe sapat lam guha 

Teuma jiseuot sidroe rakan 
Meuteumeung di jalan kadang jiba 
jaheliah keumah pakat 
J iteubiet leugat dum u lua 

Jitakot 'oh jaga habeh teukeujot 
Plueng teumakot nyan u lua 
Teuma jidrob uleh rakyat 
Jiba leugat ubak raja 

Nyankeuh seubab han jipeugoe 
Teubiet sinaroe dum u lua 
Jaheliah teubiet leugat 
Jipeungeut rakyat nyang di lua 

Hana meuteumee aneuk miet nam droe 
Udeh tawoe geutanyoe dum na 
Saleh ho-ho nyan ka.jiplueng 
Saleh rimueng pajoh dum na 

Saleh peue gunong nyan ka mate 
Bek tadong le tawoe bak raja 
Rakyat di lua deungo hareutoe 
Habeh jiwoe dumjih rata 

Troh bak raja rakyat jiwoe 
Aneuk miet nam droe jikheun hana 
Hana meuteumee aneuk miet nam droe 
Saleh ho nanggroe ka jibungka 

Deelat', tuanku han meuho le 
Saleh ka mate dalam rimba 
Jeueb-jeueb seurokan tan meuteumeung 
Nyankeuh ureueng meujak mita · 

Saleh peue gunong nyan ka jiplueng 
Saleh cit rimueng gajah seuba 
Udeb mate hana meukusuh 
Raja Kianoh han le haba 

Padum lawet han soe teuoh 
Kakeuh gadoh han soe jak mita 

Hingga mate raja Kianoh 
Ureueng tujoh droe teutap lam guha 

Raja laknat mate ka treb 
Y oh nyan udeb asoe guha 
K a t a s a h e b po riwayat 
Udeb meuhat asoe guha 

Lhee reutoh thon ngon sikureueng 
Han tom ureueng keunan teuka 
Padum-padum raja meugantoe 
Ureueng tujoh droe goh lorn jaga 

Meunan teuseubot dalam Kuruan 
Peureuman Tuhan Nyang Mulia 
Le that raja laenmeugantoe 
Ureueng tujoh droe goh lorn jaga 

Silayeue keurajeuen Abeudorahman 
Y oh masa nyan udeb rata 
Nabi lsa u langet ka treb 
Baro udeb asoe guha 

Keurajeuen lsa lam nanggroe nyoe 
Ureueng tujoh droe teungeut indra 
Nabi Isa mekreuet u langet 
Mantong teungeut asoe guha 

Raja J omjomah mate lorn sidroe 
Ureueng tujoh droe goh lorn jaga 
Nabi Isa neumekreuet ka treb 
Baro udeb ureueng lam guha 

Ma~a keurajeuen Abeudorahman 
Y oh masa nyankeuh phon jaga 
Tuhan peuudeb ureueng tujoh droe 
·Nyawong neupuwoe nibak angeeta 

Karonya Tuhan nyawong neuboh 
Sigo ban tujoh siseun jaga 
Iradat Tuhan meuleuha kudrat 
Kuasa that Allah Ta'ala 

K a t a sa h e b .po riwayat 
Teduek Je meuhat asoe guha 
'Oh ban jikalon mata uroe 
Tahe keudroe sipeunganja 

Mata uroe jieu ka man yang 
Yoh nyan teuceungang bandum rata 
Na sigalah mata uroe 
Marit sidroe nyang peutua 

Nama geuhei nan Tamlekha 
Sangat bijak nibak nyang na 
Tamlekha kheun yoh nyan bak rakan 
Tuwo keu Tuhan teungeut lndra 

Simalam suntok taeh seunang 
Keu seumbahyang hana takira 
Na sikeujab lheuehjikheun nyan 
Beudoh sinan punyo mata 

Jijak uneun jijak uwie 
Jimita ie hana sapat na 
Krueng\ habeh tho kayee mate 
Onjih han le tingai baknya 

Cabeueng ka brok bak treuk tinggai 
Hireuen akai ngon bicara 
Bak pi ka brok cabeueng han le 
Gadoh pike geutanyoe dum na 

Pruetteu pi deuek lagi ngon grah 
Pakri ilah ngon bicara 
Jabet keureuma han le meung bak 
Bukon that deuek geutanyoe dum na 

Ie han sapat makanan tan 
Bak soe r~kan na beulanja 
Seuot Tamlekha tanyong rakan 
Bak lontuan na beulanja 

Tabri dalem keu Ion peukayan 
Ija di bad an alat meusapa 

Tamlekha teubiet yoh nyan sidroe 
Rakan nam droe tinggai lam guha 

Teubiet lam guhajijak sidroe 
'Oh troh u nanggroe laloe mata 
Sira jijak tahe keudroe 
Jieu nanggroe kon ban nyang ka 

Rot han meuho peukan han mupat 
Hireuen jih that gadoh bicara 
Hana mupat le peukan sot 
Palang-palot ureueng muda 

Na sikeujab tahe hireuen 
Leumahkeuh mideuen jieu rupa 
Lalu jipeurab nyan bak pinto 
Di sinan tahe sipeunganja 

Meusurat kalimah bak pinto mideuen 
Yoh nyan hireuen ureueng muda 
La ilaha ilia 1-lah, '!sa ruhu 1-lah 
Jibaca pantah kalirnat mulia 

Nyan meusurat bak pinto mideuen 
Jikalon hireuen laloe mata 
J ikucueb babah mud a samlakoe 
Dua jaroe rahob muka 

Na sikeujab. teuma dudoe 
Ureueng lakoe keunan teuka 
Nyan Habaran geumeuhei nan 

i Meuteumee yoh nyan di pinto raya 

Di pil'tto mideuen meuteumee sinan 
Ureueng lakoe nyan jijak lanja 
Tarnlekha tanyong yoh masa nyan 
Hajat u peukan tren u banda 

Tamlekha deungo meunan hareutoe 
Ulonteu sidroe teungku neuba 
Neuba ulon teungku u peukan 
Lon jak sajan deungon gata 

Habaran seuot insya Allah 
Peue na salah jak udehta 
Na sikeujab nyan beujalan 
Troh u peukan ureueng dua 

'Oh sare troh nyan u peukan 
Geut<:tmong sajan siseun dua 
Tamlekha tanyong bak Habaran 
Peue Jakab nan nama banda 

Peue nan mideuen teungku peugah 
Soe khaliphah peue nan raja 
Habaran peugah yoh masa nyan 
Abeudorahm,an nama raja 

Nama raja Abeudorahman 
Kusuh geupeunan nama banda 
Tamlekha deungo Habaran peugah 
Hireuen dasyah hate lam dada 

Tamlekha kheun yoh masa nyan 
Tabloe makanan teungku le gata 
Nyoe deureuham wahe teelan 
Tabloe makanan keu kamoe hamba 

Habaran kalon deureuham nyan 
'Ajab yoh nyan akai bicara 
Rayek deureuham siploh mah brat 
Tahe rakyat ban sineuna 

Habaran tanyong bak samlakoe 
Pat he adoe tateumee peudeuna 
Dilon lad9m \adoe mcutuah 
Meung han Ion peugah ubak raja 

/ 

Tamlekha seuot deumi Allah 
J imeusumpah kon peudeuna 
Sibak kayee ulonteu publoe 
Na lhee uroe bak Ion kira 

Ulonteu bungka di madinah 
Hana kuscumbah raja cilaka 

Keurajeuen Kianoh raja pindoe 
Na lhee uroe ~re ngon hamba 

Habaran deungo Tamlekha peugah 
Bukon beurakah narit gata 
Han a ;>a tot takheun meunan 
Keureuna raja nyan ka treb pana 

Lhee reutoh thon ngon sikureueng 
. Dumnanjameun sitka lama 
Padum-padum raja meugantoe 
'Ajab that kamoe narit gata 

Teuma meusyeuhu didalam peukan 
Keudeungoran troh bak raja 
Meugah bak raja Abeudorahman 
Geupangge yoh nyan ureueng muda 

Geuba u dalam yoh masa nyan 
Rakyat sajan meuribee laksa 
Tamlekha pi troh yoh masa nyan 
Raja tanyong neupareksa 

Abeudorahman neuteumanyong 
Pane ureueng bunoe teuka 
Jaweueb bujang sabda Seulotan 
Meuteumee di peukan doli sroepada 

Meuteumee ngon kamoe tuarrku bunoe 
Ureueng muda nyoe keunoe muba 
Meukalon bak jih deureuham jameun 
Meutanyongjikheun kon peudeuna 

Jikeumeung mubloe tuanku bunoe 
Bak peunyum kamoe nyo peudeuna 
Pad urn boh guci saleh jiteumee 
Tuanku lakee bak ureueng muda 

Tuanku lakee di geutanyoe ladc;>m 
Meunan muphom adat nyang ka 
Patot tuanku teurimong bulueng 
Bagi limong miseue nyang ka 

Saboh bagi milek janjongan 
Nyang ka meunan hukom sroepada 
Dijih han jitem peugah ban teupat 
Salah nyan that teumeureuka 

Raja tanyong yoh masa nyan 
Bak ureueng nyan neupareksa 
He ureueng muda takheun beusah 
Cuba peu,gah nyang sibeuna 

Tamlekha yoh nyan kajingadu 
Dilon tuanku hana peudeuna 
Dee]at tuanku syahi alam 
Lhee boh deureuhan nyang na bak hamba 

Sibak kayee ulonteu publoe 
Baro lhee uroe bak Jon kira 
Ulon publoe kayee sibak 
Lon plueng nibak raja cilaka 

Seulotan Kianoh raja Parisi 
Jimeuungki keu agama 
Jiyue kheun droejih poteu Allah 
Soe han seumbah habeh jisula 

Manyet jitot dalam apui 
Tuboh rangui jeuet keu baja 
Manarikeuh buet raja Kianoh 
Rakyat jibunoh ban sineuna 

Teukeudirollah meuleuha kudrat 
Muplueng leugat dalam rimba 
Jabaj Kuluh nama gle nyan 
Ramet jimeunan nama guha 

Dalam guha nyan kamoe som droe 
Baro 1hee uroe kamoe kira 
Na simalam teungeut di sinan 
Jaga nibak nyan nyoe ho Ion hala 

Kamoe dum deuek makanan tan 
Keulaparan hana tara 

Ulon teubiet tinggai rakan 
Lon tren u peukan jak meumita 

Ulon jak keunoe mita makanan 
Tinggai rakan sideh lam guha 
Mideuen kusuh tuanku kamoe 
Dalam nanggroe nyoe rumoh tangga 

Deelat tuanku seumbah Iaman 
Kamoe kunangan raja cilaka 
Jiyue kheun droejih poteu Allah 
Hana meuseumbah muplueng lam rimba 

Raja Kianoh bit that laknat 
Le that rakyat jienanya 
Jigeubeue kameng sijih nyan dilee 
Hana soe thee ka jeuet keu raja 

Ampon tuanku ulon teukeunai 
Meung na tinggai mantong tangga 
Ibnu Katen bapa Ion sinoe 
Dalam nanggroe nyoe rab ngon raja 

Deelat tuanku rumoh di sinoe 
Dalam nanggroe nyoe ibu bapa 
Asai dilee di Madinah 
Teuma muminah keunoe bak raja 

Silayeue keurajeuen Malek Saleh 
Du Ion neuweh keunoe neubungka 
'Oh mate ny'an laen meugantoe 
Raja pindoe reuloh agama 

• Tamlekha peugah jihareutoe 
Harah teumpat droe rumoh tangga 
Habeh jipeugah miyub man yang 

· Hireun teuceungang yoh nyan raja 

Sabda raja neuyue intat 
Ubak teumpat nyang jikata 
Tamlekha yoh nyan ka geuitat 
Jiseutot rakyat sajan sireuta 

Tamlekha pi troh geuintat u gampong 
Tamong jurong leumah tangga 
Rakyat pi troh ek u rumoh 
J ihei meh-moh asoe tangga 

Saleh soe na di rumoh nyoe 
Neutren keunoe na peue haba 
Asoe rumoh deungo meunan 
Tren le yoh nyan ureueng tuha 

Ureueng tuha nyan that bit datok 
Ka jareueng ok di keupala 
Sion-on treuk tinggai di ateueh 
Nyum sang gapeueh puteh raya 

Umu ka jameun hana lagee 
Ok di ulee meuputa-puta 
Bungkok ngon rueng kulet ka krot 
Keuneng ka rhet teutob mata 

Ureueng tuha nyan seuot sidroe 
Saleh soe meuhei kan1oe hamba 
Soe nyan di yuh meuhei kan1oe 
Pane nanggroe soe nan gata 

Rakyat seuot ureueng tuha nyan 
Deelat Seulotan suroh bak gata 
Nyankeuh jeuet troh kamoe keunoe 
Ureueng muda nyoe keunoe neu yue ba 

Ureueng muda nyoe kheun bak kamoe 
Nyang rumoh nyoe kon digata 
Jikheun baroe jicre sinoe 
Soe yue duek nyoe ubak gata 

Jinoe pi taweh gata sinoe 
Nyang rumoh nyoe kon digata 
Ureueng tuha deungo narit meunan 
Beungeh yoh nyan hu ngon mata 

Ureueng tuha kheun ngon amarah 
Cuba peugah soe nan gata 

Meung ka meune meung ka meusoe 
patot lon boh droe ho langkah ba 

Bukon le utoh tajak teumaki 
That beural)i\hate gata 
Rmrfoh dilon sit du lon nyang bri 
Le that taki lagee bale ~ata 

Entukuh tinggai di lon rumoh nyoe 
Pakon meunoe sabda raja 
Ureueng tuha nyan sangat amarah 
Tamlekha peugah sipatah haba 

Teumpat Tamlekha nama kamoe 
Nyang rumoh nyoe entu hamba. 
Ibnu Katen nama ayah 
Baroesa leupah kamoe lam rimba 

Tinggai ayah lon di sinoe 
Leupah kamoe dalam rimba 
Raj.a Kianoh alaihi laknat 
Tuhan halarat droejih kata 

Soe han pateh jih poteu Allah 
Jikoh lidah badan jisula 
Man yet jitet dalam apui 
Tutong rangui angoh anggeeta 

Di kamoe muplueng dalam gunong 
Laju meutamong dalam guha 
J abai Kuluh nama gle nyan 
R<l?1et jimeunan nama guha 

Ureueng tuha deungo narit meunan 
Teuingat yoh nyan 'ajab raya 
Pe~e cit baroe nyan tapeugah 
Sit barollah nyan ka lama 

Lhee reutoh sikureueng thon raja ka mate 
Han mupat le dum peukara 
Ureueng tuha nyan baro teuingat 
Sujud khedeumat bak ureueng muda 

Baro teuingat keu ureueng gadoh 
Dilee meuteuoh ngon Nabi Isa 
Isa peugah yoh saboh roe 
Ureueng tujoh droe dalam guha 

Masa keurajeuen raja Kianoh 
Nam droe gadoh kunangan raja 
Ureueng geumubeue sajan sidroe 
Meunan saboh roe haba Isa 

Ureueng tujoh droe Iapan ngon asee 
lsa bri thee untong muda 
Meunan teuingat baro teupike 
Neusujud le ureueng tuha 

Seumbah di gaki com dijaroe 
Kusyik kamoe lagoe gata 
Syeedara kusyik Ion nyang gadoh 
Masa meuteuoh ngon Nabi Isa 

SeumbahkeiUh rakyat ban saboh 
Troh meubunyoe ubak raja 
Raja yue intat bunoe keunoe 
Ureueng muda nyoe bak ureueng tuha 

Sabetkeuh beuna ban tapeugah 
Raja pantah beurangkat u lua 
Raja pi yoh nyan neubeurangkat 
Neujak peuedat ureueng muda 

Sabet ban kheun ur~~eng muda nyan 
Abeudorahman jak peumulia 
Raja pi troh rab ka keunan 
Neutren yoh nyan di cong guda . 

Nyang phon raja mumat jaroe 
Lheueh nyan dudoe dum panglima 
Habeh bandum imum rakyat 
Geupeuedat ureueng muda 

Raja ngon rakyat duek meuhimpon 
J aroe jiseuon ateueh jeumala 

Lheueh mat jaroe duek meuhimpon 
Lakee ampon bak ureueng muda 

Raja teumanyong teuma dudoe 
Rakan nam droe ho saleh ka 
Tamlekha seuot raja teumanyong 
mantong lam gunong sideh lam guha 

.Sabda raja bak Tamlekha 
Udeh rakan jinoe lam guha 
Taba ~amoe kalon piasan 
Peureubuetan Tuhan dalam guha 

Tamlekha seuot rijang pantah 
Peue na salah jak udehta 
A m m a b a k d u nakeuh siat 
Neyue krah rakyat uleh r~ja 

Neumeung jak sajan ngon samlakoe 
Neumeungjak eu proe dalam guha 
Neumeung jak kalon peurusahan 
Peureubuetan Tuhan Wahidon Kaha 

Habeh geukrah yoh nyan rakyat 
Doli halarat kheundak meusapa 
Habeh meusapat sigala rakyat 
Kheundak beurangkat Seulotan raja 

Geusyik waki tandi bujang 
Uleebalang imum peutua 
Wadi kali peudana meuntroe 
Rakyat sinaroe sajan ~ireuta 

Habeh"meusapat dum sibarang 
Panglima prang ngon sabanda 
Ha_beh meuhimpon ngon sipai 
Sigala paki ngon ulama 

Sare habeh rakyat keunan , 
Abeudorahman beurangkat u lua 
Raja yoh nyan neubeurangkat 
Habeh meusapat balatandra 

A}tl ~ a:p ·ak_ ~ u makna .~bmdian 
Jiseutot· saj-arl sabbh tre.uk raja 
KatiJ...Saheb aropurtya rawi 
Naiel.!ta'rii j adell. burigka 

'Dijihpf le that habeh meusapat 
Jib;. mky_at ·rtgon pe·u tua 
Raja Naseurani sajan beurangkat 

· Pad urn ngori rakyat balatandra 

Dua raja beurangkat u gunong 
Han P,eue tanyong balataridra 
Raja lseulam ngon raja kaphe 
Han peue tanycing le balatandra 

'Oh sare troh rakyat keunan · 
Tamlekha yoh nyari kheun bak raja 
Ampon tuank~jaroe gaki 
Rakyat bek tal:iri tamong lam guha 

Lon takot teukeujut rakan nam droe 
-; "':';::, ~ . .. . 

Raja pindoe.:j isangka teuka 
Deelat tuanku jiteumee lawan 
J isangka i-ak:'an raJ a ciiaka 

Raja Kianoh jisangka keunoe 
Rakan nam droe jithee hana 
Nyankeuh seubab lon peuingat 
Bek neubri rakyat tamong lam guha 

Raja deungo meunan hareutoe 
· Muda s~mhtkoe b.i:m kheuri gata 

Jakalee rheunan·inuda samlakoe 
Geutanyoe dua droe tamong.lam guha 

Raja N aseurani jita~ong sidroe 
Ka jeuet lhee droe tamong lam guha 
Geutamong pi troh lam guha nyan 
Abeudorahman neubaca do'a 

Neubaca do'a hana khali 
Raja Naseurani iem droe saja 

A 1-hamduli 1-lahi l-lazi 
najjakum min dakyanusi 

Raja teumanyong bak urcueng nam droe 
Padum uroe sinoe gata 
ladom kheun yawman aw bakda yawmin 
Meunan yakin lam keunira 

Ladom jikheun na siuroe 
Sikhan uroe ladom kata 
Adat han siuroe sikhan uroe 
Kamoe sinoe teungeut lam guha 

Raja neukheun narit meunoe 
Gata sinoe treb ka lama 
Lhee reutoh sikureueng thon lam guha nyan 
Teuma lheueh nyan teungeut indra 

Gata pansan hana tathee 
Meunan meuteumee dalam calitra 
Padum raja laen meugantoe 
Raja pindoe treb ka pana 

Nabi lsa keurajeuen di nanggroc 
Gata sinoe han a jaga 
Nabi lsa mekreuet ka treb 
Baro udeb gata lam guha 

Raja tanyong ubak meuntroe 
Pakri jinoe geutayoe tagisa 
Sang na hajat dum geutanyoe 
Tapuwoe jinoe dum u tangga 

Tamaga woe jinoe sajan 
Sit han jeuet han beuseureuta 

·<· 
Yoh masa nyan meuntroe tanyong 
Bal< ureueng nyan dalam guha 

Pakri jinoe wahe teungku 
Peue na napsu nibak raja 
Neukheundak puwoe gata u nanggroe 
Pakri jinoe jak udehta 

Sit han jeuet han teungku neuwoe 
Ban tujoh droe sajan raja 
Ureueng tujoh droe seuot leugat 

. Hana hajat Ion keu tangga 

Hana hajat Ion keu nanggroe 
Bahkeuh sinoe dalam guha 
Deelat tuanku neuwoe jinoe 
Meu'ah keu kamoe dum barang na 

Neulakee do'a tuanku keu kamoc 
Beuteutap sinoe dalam guha 
Nakeuh siat teuma dudoe 
Ban tujoh droe neubaca do'a 

Pinta do'a ban tujoh droe 
Meunoe bunyoe dum geukata 
Sireuta geuangkat dua jaroe 
Ban tujoh droe siseun sireuta 

A 1-lahumma bihaqqi rna ~raitana mina 1-'ajaibi fi a'nfu sina 
Ala qabalta arwahina walam yattali 'alaina ahadum 
Ya Tuhanku mupandang han le 
Barang nyang lahe ateueh donya 

Na bekkeuh leumah le nyang 'ajayeb 
Kamoe bek treb tatueng nyawa 
Bek leumah le kamoe tujoh droe 
Beuseb ngon nyoe ya Rabbana 

Do' a pi habeh nyawong pi gadoh 
Siseun ban tujoh sigo pana 
Kata saheb po karangan 
Raja yoh nyan teubiet lam guha 

Raja Eseulam ngon raja k~he 
Jiteubiet le sajan sireuta 
Raja Eseulam saboh teumpat 
Sajan rakyat balatandra 

Raja Euseulam yoh nyan mupakat 
Deungon rakyat dum barang na 

Neuyue petimanoe ureueng tujoh droe nyan 
Neuyue peukaphan bandum rata 

'Oh lheueh manoe deungon kaphan 
Ulama sajan seumbahyang sigra 
Sigala rakyat dum leueng amin 
Paki miseukin lakee do'a 

Geusie keubeue troh meuribee 
Raja meujamee di lua guha 
Geusie keubeue geukhanduri 
Sigala paki lakee do'a 

Tujoh uroe raja khanduri 
Sajan paki di lua guha 
Pinto guha geutob yoh nyan 
Geulabo deungon geulak dama 

Lheueh nyan raja tanyong pakat 
Pakri mangat geutanyoe dum na 
Pakri mangat geutanyoe jinoe 
Keureuna gob nyoe beuragama 

Beumupakat dum geutanyoe 
Patotkeuh"jinoe taboh tanda 
Saboh meuseujid patot takeubah 
Teumpat diarah soe na teuka 

Meunankeuh pakat raja Euseulam 
Rajajahannam laen bicara 
Raja Nasrani jimeujamee 
laen lagee dijih keunira 

Raja Nasrani kheun bek meunan 
Mate gob nyan agama hamba 
Mate gob nyan agama udeb 
Di kamoe pi wajeb meuboh tanda 

Patot meupeugot saboh kubah 
Teumpat meukeubah patong beu'rala 
Meunakeuh pakat raja Nasrani 
Han a khali jiboh dawa 

Dua raja hana mupakat 
Meukeusumat di babah guh;t 
Raja Iseulam ngon raja kaphe 
Meuasoe beude rakyat that bha 

Dua raja yoh nyan meusugang 
Hingga jeuet prang meuseunoh guha 
Keureuna guha nyan bak ceue nanggroe 
Bandua droe geukheun areuta 

Raja Iseulam ngon raja kaphe 
Lheueh beude jeuet prang ray a 
Haba puprangan sit maklum le 
Ladom mate beurangho na 

Le alat puprangan sit tan maklum 
Beude meutum laen pi na 
Piasan prang le that bagoe 
Maklum bak droe dum peukara 

Meung kajeuet prang meuhat pantah 
Tala siblah kon bandua 
Meunang Iseulam tala kaphe 
Hana soe le ngon meudawa 

Geupeugot meuseujid teuma di sinan 
sipeureuti peureuman Allah Ta'ala 
Lana t-takhizanna 'alaihim masjidan 
Peureuman Tuhan nyang peunyata 

Sare mate raja N asrani 
Geupeugot le meuseujid raya 
Bak kubu Tamlekha geupeudong meuseujid 
Ureueng keumiet beurangjan na 

Nan Tamlekha beuna tatusoe 
Di Rom nanggroe rumoh tangga 
Meuseujid Rom pucakjih intan 
Tameh Iapan sit raya-raya 

Dum na ureueng jak diarah 
Rakyat barollah kayem teuka 

• 

81 



Inong agam jak peulheueh kaoi ... ,·; '-;-- · · 

Asab meubhoi-bhoi beurangjan masa , __ , ~<, :·:_- _,; - . -

Ureueng tujoh droe keuramat that ·.!•. ·. . ~. ':._ . 

: r : ~-: r ~ ' ' ' ~ . , .. · ,_ 

·: ,· ;"'-.' 

Peurintah halarat eelia raya 
Nyankeuh wali dampeng halarat 
Ka troh hajat soe meunada ':·,· ,. ,._. 

Ureueng peulheueh kaoigeunaburoe .. ;,·. · ... ,: ·:.·;' · ; ; >·· =: · :f 
. •. han tom padoe geunab masa . , _,_.' ·.. · · · · 

'Oh lheueh mate ureueng tujoh droe ., CE _: _; : . .• :· :-'t - .• : ~ 
Asee sinoe mate di lua .- _, . · . ,. ; ... ·; .· .. . . ' · 

Iradat Tuhan meuleuha kudrat 
Asee nyan meuhat masok syeureuga 
Raja yue tanQm yoh nyan asee 
Teumpat meuteuntee di lua guha 

Di lua meuseujid raja yue tanom 
. Meunan muphom bak calitra 

· ' . , ! ,t:•· ·. -. .... ·.-.· 

. . ~ -' .. '. 
··-· -- : . '. \ .. . '. :_ : ~ . ' ' . ' ,• ~-

· . . :, . 
I ' I ' ' 'I ' ' r > .~ ::. 

. r 
'•:; L ' • ; : ; ·, >- ~ ~- ',' • 

' ~ ~~ I ~:; , $ i_.' : • < t _• " . ' :·~ . 

Tatnat Kisah Aseuhabon Kahp.hi:'" ;·: _ : .. ·., ~·. ~~- :. :·· 
Tanyong Yahudi asai mula · · ··· , . 

I ; .o, ':• .•,' 

Tanyong Yahudi ubak Ali 
Habeh neukheun kri dum peukara 

. ; - ~. Ali tanyong yoh masa nyan ,.,. . , .. , , _, _.:·,·•;···r:· , , 

Nyo bit meunan lam Teerit kat3 -:·· .: .. _ = _: 1 ;~: _ :r1.:~-: -.-· • . · : ·: ·:; ··: :-~~~f,, 
Seuot Yahudi phon beunalah ·.·.t-~' .: ~--· ,_·,·; ~,. -.;~-1 ,.,~ ; --.·., 

Hana ubah ban kheun gata ;. i.' { "· · . .. :.: i ·, ·:,.r;" .. ' : ·_; •' ' :· . ~ ; . . 

Meutamongjinoe agama Muhammad :: .· ·.··: 

Neulakee rahmat keu kamoe dum na . ·.' , , ,.~. - ... · •'-. . : ) 

Yoh nyan Xahudijiucapsyahdat · : .-~·:. --·:l · • ,•·:·-::·:,:: ,.:; 
Eleuham halar~t .dalam dada :_·.: :~· :,~: --- "-. ,.-- · .! ~- · --" ,; ~· - · 

Asyl}adu alia ilaha ilia 1-/ah wa asyhaduf:Zf1.1Ul, ., : .·•., . . :, :: ·,., -::· .,;,.-­
Muhammada r-rasulu 1-lah; Yahudi ~.n-~~ ;~~~ C}glliD_a ·, .-, ; 

Aseuhabon Kahphi kisah le that . . .. i ·.o :'·- ·.:}~ · .. ,; , -"'': ·" 

Maseng riwayat dum ulama ,,-,' d···.: · ., ·l' · .·, ;: · · 

Khilah bandum ureueng mukmin :: . . ,,:: ,, __ · . . _., ... : .. · ,,, -~/.! 
Maseng yakin akan Rabbana ,·,_:'.,: ··; .;;;, :. >' :,· , :.·. · . .. .. 

Maseng takuwa keu poteu Allah 
Maseng peugah dum ulama 
'Oh noe kisah Aseuhabon Kahphi 
Neutanyong kri bak ulama 

Aseuhabon Kahphi ureueng tujoh 
Beurangsoe troh jarak baya 
Ureueng tujoh Iapan ngon asee 
Lon boh he sampee sinoe do'a 

Tamlikha, Maksalimina, Martunis, Nununis, Sarbunis, 
Paliastatiunis, Dawnuanisu; Katmi wabuduh 
La ilaha iDa 1-lah Muhammada r-rasulu 1-lah 
Ya Abubakar; ya 'Umar, 'usman, ya 'Ali 
Ya Jibra-il, ya Mika-il, ya Israfil, ya 'Izra-il 

T a m m a t s u r a t uroe Sabtu 
Watee teungku teungoh leuho 
Kheuet hana got wahe sa bat 
Lon seumurat hana biasa 

Dua blah uroe buleuen Zulka'idah 
Habeh sudah tamat haba 
Hajarat siribee lhee reutoh dua ploh sikureueng 
Meunan geukheun lam calitra 

Nyoe Jon peugah teumpat surat 
Na tatupat ulon rika 
Matang Keupula ri Blang Awe 
Teungku Ali nyang meurika 

Meung na napsu lakee siat 
Keunoe taintat he syeedara 
Tamat surat wahe adoe 
Rab cot uroe habeh haba 

T a m m a t ainin ya Rabba 1-'alamin 
Tammat kalam amin 

--------------------------------------------------------------

